1. Сүзтезмәләргә анализ ясагыз.
Идел елгасы, гөлләрнең кызылы, кинәт туктау, җырлый-җырлый бару, юри сөйләү, яшел дип күрү, эшләгәнгә шат, шактый зур, аннан сорау, сары күлмәк, ике-өч укучы, сөйли торган кош, алтышар китап, юк сүз, сатин күлмәк, үзендә калдыру, көмештәй саф, мөмкин дип санау, хәзергә кадәр белмәү, озак көтү, бөтенләй бушлай, ахырдан җиденче, татарча сөйләү, кирәкле кеше, аттан биек, бераз мактанчык, яхшыга юрау, ишеткәч гаҗәпләнү.

2. Түбәндәге сүзләр ярдәмендә мөмкин булган сүзтезмәләр төзеп языгыз.
Бару, кыз, карау, тау, йөрәк, кичәге, җылы, Ватан.

3. Җөмләләрнең баш кисәкләрен табыгыз, аларга характеристика бирегез.(үрнәктәгечә)
1. Әнинең шулкадәр исе китеп гаҗәпләнүе йокымнан айнытып җибәрде. Чыннан да, оят булып китте миңа. Җиңел генә тордым. Юындым. Куана-куана үземчә әзерләнә башладым. Нигә куанмаска? Әни шулай диде бит, иң зур шатлык диде! (М.Ә) 2. Ерагайды торналар, тавышлары ишетелми. Мин утырам да утырам... Ничәү булдылар икән?.. Тик аларны санарга ярамый... Санасаң, торналар юлларында адашалар... һәр язда Югары авылга кайтып, бала үстереп китүче үз ягыбыз торналарын без бик яратабыз. Адашмасыннар алар!.. Үзләре белән быел чыгарган бала торналарын да алып китәләр бит! (А.П) 3. Менә бит нинди кеше ул! Хурлана белми. Кызара белми. Бары мактана гына белә (Ф.Х.). 4. Исәнбикәгә юл тоттык. Барып җиттек. Әни балта белән зелпе кисәргә тотынды... Арбага төяп куйдык. Инде кайтып китәргә генә калды. Ләкин каршыбызга бер атлы килеп чыкты. Тукталдык. Ул да (М.Ә).

Үрнәк. Гаҗәпләнүе – гади ия, исем фигыль белән белдерелгән, баш килештә, 3 зат тартым белән төрләнгән.
Айнытып җибәрде – кушма фигыль хәбәр, 1 төр хәл фигыль +билгеле үткән заман хикәя фигыль белән белдерелгән (3 зат, берлек сан)














Текстны сүзтезмәләргә аерып, аларга тулы характеристика бирегез.
Бүген, Галимәнең хатларын укыганда, бу рәнҗүле уйлар Гөлсем апаның йөрәген яңадан җәрәхәтләп киттеләр. Ул, тоныкланган күз карашы белән хатларга текәлеп, озак кына хәрәкәтсез утырды да, өстәл тартмасын ябып, урыныннан торды. Аннары зур урамга караган тәрәзә янына килеп сөялде. Якынлашып килгән кичнең зәгыйфь яктысы аның җыерчыклы йөзенә тагын да тирәнрәк моң салды.
2. Түбәндәге сүзләр ярдәмендә мөмкин булган сүзтезмәләр төзеп языгыз.

         Кайту, малай, уку, сөйләү, инеш, күңел, иртәнге, салкын, Татарстан.

3. Җөмләләрнең баш кисәкләрен табыгыз, аларга характеристика бирегез.(үрнәктәгечә)
Әнинең шулкадәр исе китеп гаҗәпләнүе йокымнан айнытып җибәрде. Мин авылыбызның ... Рамазан чишмәсе буенда утырам. Ул авыл уртасындагы таулык куеныннан агып чыга да, ун адымлап йөгереп баргач, кечкенә елгачык эченә кереп югала.
Елганы чыпчыклар төркеме сырып алган. Алар  чыркылдаша-чыркылдаша су чәчрәтеп уйныйлар. Томшыкларына тамчылар алып, күккә чөяләр дә, кабат кабып йотмакчы булып, югары күтәреләләр. Бераздан тагын әйләнеп кайталар! 
Чыпчыклар уенына мавыгып, чишмә төбенә килеп төшкән сандугачны күрми дә калганмын икән. Бу ялгыз кош елга суына да,  шунда чыркылдашып уйнаган чыпчыклар төркеменә дә исе китмичә, чишмәнең түренәрәк узды. Су буена килеп җиткәч, чишмәгә үрелер өчен, урын җайларга кереште. Аннары үзенең сусап-кибеп беткән томшыгын агымга төртте... (Г. Гыйльман).

Үрнәк. Гаҗәпләнүе – гади ия, исем фигыль белән белдерелгән, баш килештә, 3 зат тартым белән төрләнгән.
Айнытып җибәрде – кушма фигыль хәбәр, 1 төр хәл фигыль +билгеле үткән заман хикәя фигыль белән белдерелгән (3 зат, берлек сан)

Текстны сүзтезмәләргә аерып, аларга тулы характеристика бирегез.
Урамнан машиналар уза. Халык агыла. Тәрәзә турысыннан гына бер егет белән бер кыз көлешә-көлешә үтеп киттеләр. Аларга ни? Алар бит кайчандыр шушы йортта Галимә исемле бер кыз яшәгәнлеген дә, аның Ватан сугышында үлеп калганлыгын да, карт анасының хәзер хәсрәт йотып, моңланып тәрәзәдән карап торуын да белмиләр (Г.Ә).

1.Әнинең шулкадәр исе китеп гаҗәпләнүе йокымнан айнытып җибәрде. Күкне эреле-ваклы якты йолдызлар чуарлады (Г.Т-н). 2. Инешнең бер тармагы тегермәнгә таба китә, икенчесе, ...тегермәнне узгач, үзенең төп ярына кайтып егыла (М.Г-ев). 3. Малайларның икесе дә яланбаш, яланаяк (Ф.Ш.). 4.Тегеләр кинәт артка чигенделәр (Г.Б.). 5. Урманда каен җиләкләре өлгергән. 6.Ниһаять, үги ананың елмаюы табигый төс алды. Кызчык бу тапкырында да теле очыннан менә-менә ычкынырга торган кадерле сүзне әйтә алмады (Г.Т-н). 7. Кан күрүгә, курку онытылды бугай, без, малайлар, сүз бирешкәндәй, кайсыбыз инәлеп елый-ялвара, кайсыбыз янаулы кычкыра-кычкыра, Ибәтулла абзыйга ташландык (М.Г-ев). 8. Әмма, әмма бу сабан туе башкарак (Г.И.). 9. Синең бияләең югалган иде кыш көне, синең бияләең бу, мин табып элгән идем агачка, дисә? (Ф.Ш.) 10.Бишле — бик әйбәт билге бит ул. 11. Ашыккан ашка пешкән (М.). 12. Песи үләне мәче яратканга шулай аталган. 13. Кем киләчәк? 14. Илгиз әнисен бөтенләй хәтерләми (Ф.Ш.). 15. Табигатьтә бер генә артык нәрсә дә юк, барысы да кирәккә яратылган (М.Г-ев).
Үрнәк. Гаҗәпләнүе – гади ия, исем фигыль белән белдерелгән, баш килештә, 3 зат тартым белән төрләнгән.
Айнытып җибәрде – кушма фигыль хәбәр, 1 төр хәл фигыль +билгеле үткән заман хикәя фигыль белән белдерелгән (3 зат, берлек сан)
